Распрацоўка ўрока матэматыкі ў 8 класе 
Настаўнік матэматыкі ДУА “Путрышкаўская сярэдняя школа”
                                                                                      Шандроха Валянціна Яцкаўна. 
Тып урока: урок вывучэння і першаснага замацавання новага матэрыялу з прымяненнем інфармацыйнай тэхналогіі і тэхналогіі рознаўзроўневай дыферэнцыацыі..

Тэма:” Плошча фігуры. Плошча прамавугольніка.”
Мэты:

1. Адукацыйная: забяспечыць фарміраванне паняцця плошчы і яе ўласцівасцей, сістэматызацыю і пашырэнне ведаў пра плошчу прамавугольніка; стварыць умовы для эксперыментальнага вызначэння плошчы аб’ектаў прамавугольнай формы.
2. Развіваючая: стварыць умовы для развіцця навыкаў пошукавай пазнавальнай дзейнасці,  умення фармуляваць, абгрунтоўваць суджэнні, рабіць вывады. 
3. Выхаваўчая: садзейнічаць выхаванню пачуцця дакладнасці, эканомнасці, гаспадарлівасці, беражлівых адносін да школьнай маемасці.

Абсталяванне: камп’ютэр; медыяпраектар; пры магчымасці- інтэрактыўная дошка; карткі – заданні для рознаўзроўневай практычнай работы; сантыметровая лента, рулетка, метр; палетка; медыя-прэзентацыя тэмы; плакат з дэвізам да ўрока.
1.Арганізацыйная частка.(1 мін.)Прывітанне .Настрой на ўрок. Пажаданне плённай працы.    
Дэвіз урока:                        Да матэматыкі цікавасць праяўляй, 
                                           Не лянуйся, сваю здольнасць развівай,

                                           Паўтарай, лічы, чарці, вучы, ўнікай,

                                           З матэматыкай дружыць не забывай!

2.Паведамленне тэмы ўрока.(На слайдах) Пастаноўка задач урока.(1 мін)
3. Актуалізацыя ведаў (5 мін) Вялікі фізіёлаг Іван Пятровіч Паўлаў гаварыў: “Вывучайце азы навукі, перад тым як узысці на яе вяршыні. Ніколі не бярыцеся за наступнае, пакуль не засвоілі папярэдняга.” 
   Давайце ўспомнім, што мы ведаем пра плошчу фігуры:

1. Якімі адзінкамі плошчы мы карыстаемся?(м², см², км²,мм²,дм², ар, гектар)

2. Што прынімаецца за адзінку плошчы?(плошчу квадрата )
3. Як вылічыць плошчу квадрата?

4. Як вылічыць плошчу прамавугольніка?

5. Як вылічыць плошчу трохвугольніка?

6. Якія фігуры называюцца роўнымі?

7. Якія фігуры называюцца роўнавялікімі?

 4. Прэзентацыя новай тэмы. (7мін.) Тлумачэнне новай тэмы з выкарыстаннем медыяпрэзентацыі. Франтальная работа. 

 5.Першаснае замацаванне вывучанага матэрыялу:  рашэнне задачы №1,с.77; №7(вусна) (7 мін)

6. Практычная работа. (10 мін.) Падзел класа на 3 групы. Работа ў групах. Адзін вучань—кансультант.
Практычная работа па тэме “Плошча прамавугольніка”:

	Заданне 1.

  Знайсці колькасць рулонаў паперы для аклейкі сцен класнага пакоя, калі адзін рулон мае памеры 10 м × 0,55 м. Для гэтага вымераць вышыню аклейваемай сцяны  і улічыць, што даўжыня паверхні, якую трэба аклеіць, 24 м, а памеры дошкі, якая закрывае частку сцяны, вылічыць з дакладнасцю да 0,1м.
Заўвага. Не ўлічваць праемы дзвярэй , вакон і частку сцяны, закрытую шафай; лічыць вышыню аклейваемай паверхні аднолькавай для ўсяго класнага пакоя.
Дадаткове заданне:Палічыць кошт паперы, калі адзін рулон каштуе 87800руб.

	Заданне 2. 
  Загадчык кабінета матэматыкі вырашыў у мэтах эканоміі аклеіць крышкі  вучнеўскіх сталоў клейкай пленкай.  Зрабіце патрэбныя вымярэнні і палічыце, колькі метраў пленкі шырыней 0,9 м спатрэбіцца, калі патрэбна зрабіць не меней 4 см прыпуску з кожнага боку стала для акантоўкі краеў.

	Заданне 3. 
  Вылічыць, колькі спатрэбіцца банак фарбы для афарбоўкі падлогі класнага пакоя, калі на 1 м² расходуецца 160г  фарбы, а банка змяшчае 3,5кг. Шырыню і даўжыню класа вымераць.


7. Падвядзенне вынікаў практычнай работы (работа на інтэрактыўнай дошцы) (9 мін.). Абагульненне па тэме. 

Задача. Ці можна дошку памерам5×5 закрыць даміношкамі  памерам 1×2?(Калі ёсць час)
8. Дамашняе заданне(1мін.) Р2§1(с74-76), № 2, 11
9. Рэфлексія.(1-2мін.)

  Прытча.
Ішоў мудрэц, а насустрач яму  тры чалавекі, вязуць пад гарачым сонцам вазкі з каменнем для будаўніцтва Храма. Мудрэц спыніўся і задаў кожнаму з іх пытанне. 

У першага спытаў: 

--Што ты рабіў цэлы дзень?

 І той з ухмылкай адказаў, што цэлы дзень вазіў праклятыя камяні.

Удругога спытаў:  

--А што ты рабіў цэлы дзень?

І той адказаў: 

--Я добрасумленна выконваў сваю работу.

У трэцяга спытаў: 

--А ты чым займаўся цэлы дзень?

А трэці ўсміхнуўся, яго твар заззяў радасцю і задавальненнем , і ён адказаў:

--А я прымаў удзел у будаўніцтве Храма!
 Жадаю і вам кожную справу выконваць з радасцю, атрымліваць задавальненне ад выканання любой працы і спадзяюся, што сенняшні урок пакінуў у вашых душах задавальненне выкананай працай.

10. Ацэнка .(2 мін)(З улікам практычнай работы)

 Да матэматыкі цікавасць                       праяўляй, 

 Не лянуйся, сваю здольнасць развівай,

Паўтарай, лічы, чарці, вучы, ўнікай,                                         

  З матэматыкай дружыць 

не забывай
Практычная работа па тэме “Плошча прамавугольніка”

Заданне 1.

Знайсці колькасць рулонаў паперы для аклейкі сцен класнага пакоя, калі адзін рулон мае памеры 10 м × 0,55 м. Для гэтага вымераць вышыню аклейваемай сцяны  і улічыць, што даўжыня паверхні, якую трэба аклеіць, 24 м, а памеры дошкі, якая закрывае частку сцяны, вылічыць з дакладнасцю да 0,1м.
Заўвага. Не ўлічваць праемы дзвярэй , вакон і частку сцяны, закрытую шафай; лічыць вышыню аклейваемай паверхні аднолькавай для ўсяго класнага пакоя.

Дадаткове заданне:Палічыць кошт паперы, калі адзін рулон каштуе 8780руб.
____________________________________________________________________________________________

Практычная работа па тэме “Плошча прамавугольніка”

Заданне 2. Загадчык кабінета матэматыкі вырашыў аклеіць крышкі  вучнеўскіх сталоў клейкай пленкай.  Зрабіце патрэбныя вымярэнні і палічыце, колькі метраў пленкі шырыней 0,9 м спатрэбіцца, калі патрэбна зрабіць не меней 4 см прыпуску з кожнага боку стала для акантоўкі краеў.
________________________________________________________________________
Практычная работа па тэме “Плошча прамавугольніка”
Заданне 3.  Вылічыць, колькі спатрэбіцца банак фарбы для афарбоўкі падлогі класнага пакоя, калі на 1 м² расходуецца 160г  фарбы, а банка змяшчае 3,5кг. Шырыню класа прыняць роўнай 6,2 м, даўжыню вымераць.
